
కించిద్భక్షిత మాంసశేషకబలం నవ్యోపహారాయతే

భక్తిః కిం న కరోత్యహో వనచరో భక్తావతంసాయతే ||63||



వక్షస్తాడనమన్తకస్య కఠినాపస్మార సంమర్ధనం

భూభృత్ పర్యటనం నమత్సురశిరః కోటీర సంఘర్షణమ్ |

కర్మేదం మృదులస్య తావకపద ద్వన్ద్వస్య గౌరీపతే

మచ్చేతో మణిపాదుకా విహరణం శంభో సదాంగీకురు ||64||



వక్షస్తాడన శంకయా విచలితో వైవస్వతో నిర్జరాః

కోటీరోజ్జ్వల రత్నదీపకలికా నీరాజనం కుర్వతే |

దృష్ట్వా ముక్తివధూస్తనోతి నిభృతాశ్లేషం భవానీపతే

యచ్చేతస్తవ పాదపద్మభజనం తస్యేహ కిం దుర్లభమ్ ||65||



క్రీడార్థం సృజసి ప్రపంచమఖిలం క్రీడామృగాస్తే జనాః

యత్కర్మాచరితం మయా చ భవతఃప్రీత్యై భవత్యేవ తత్ |

శంభో స్వస్య కుతూహలస్య కరణం మచ్చేష్టితం నిశ్చితం

తస్మాన్మామక రక్షణం పశుపతే కర్తవ్యమేవ త్వయా ||66||



బహువిధ పరితోష బాష్పపూర

స్ఫుట పులకాంకిత చారుభోగ భూమిమ్|

చిరపద ఫలకాంక్షి సేవ్యమానాం

పరమ సదాశివ భావనాం ప్రపద్యే ||67||



అమిత ముదమృతం ముహుర్దుహన్తీం  

విమల భవత్పదగోష్ఠమావసన్తీమ్ |

సదయ పశుపతే సుపుణ్య పాకాం

మమ పరిపాలయ భక్తి ధేనుమేకామ్ ||68||



జడతా పశుతా కలంకితా

కుటిల చరత్వం చ నాస్తి మయి దేవ |

అస్తి యది రాజమౌలే

భవదాభరణస్య నాస్మి కిం పాత్రమ్ || 69||



అరహసి రహసి స్వతన్త్ర బుద్ధ్యా

వరివసితుం సులభః ప్రసన్న మూర్తిః |













[image: ]

[image: ]

"https://te.wikisource.org/w/index.php?title=పుట:శ్రీ_శివ_స్తోత్ర_మాల.pdf/70&oldid=382585" నుండి వెలికితీశారు


					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 9 మార్చి 2022న 06:56కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

